
Число: 96-00/22
Датум: 16.06.2022.
ЗАПИСНЇК ЗОЗ 27. ПОРЯДНЕЙ СХАДЗКИ НАЦИОНАЛНОГО СОВИТУ РУСНАЦОХ
отриманей 23.06.2022. року, отриманей прейґ Зум платформи
Двацецседма порядна схадзка Националного совиту рускей националней меншини отримана штварток, 23. юния 2022. року з початком на 18,00 годзин прейґ Зум платформи. На схадзки були присутни 10 члени Националного совиту: предсидатель Борислав Сакач и члени: Йоаким Рац, Мартица Тамаш, Зденко Лазор, Михайло Киш, Олена Папуґа, Желько Ковач, Яким Винаї, Микола Шанта и Стеван Самочета. Одсутни були Микола Кухар, Єлена Сивч, Миломир Шайтош, Деян Загорянски, Дюра Винаї, Весна Раґаї-Цап, Иґор Фейди, Борис Фейди и Марина Дудаш. 
На схадзки були присутни секретар Националного совиту и новинаре зоз шора наших медийох.

Схадзку отворел предсидатель Борислав Сакач, констатовал же присутни 10 члени Националного совиту и же єст кворум за роботу.
За схадзку предложени шлїдуюци 
Дньови шор:
1. Менованє членох Управного одбору Фондациї „Fundatio Ruthenorum“
2. Даванє предкладаня за менованє члена и предсидателя Управного одбору Заводу за културу войводянских Руснацох

3. Менованє члена Надпатраюцого одбору Новинско-видавательней установи „Руске слово“
4. Розправа о активносцох вязаних за Попис жительства 2022. року

5. Розправа о нєдостаточним чишлє наставного кадру у настави по руски у наиходзацих рокох

6. Розправа о анализованю Националней стратеґиї Руснацох у Сербиї
7. Рижне

У медзичаше сцигла молба зоз ОШ „И.Л.Рибар“ з Нового Саду за даванє думаня, та предложене же би то була 4. точка, а гевти же би ше поцагли за єдно число.
Так вименєни Дньови шор прилапени єдногласно.

Записнїк зоз 25. схадзки прилапени зоз 8 гласами „за“ и 1 „стримани“.

Записнїк зоз 26. схадзки прилапени зоз 9 гласами „за“.
Точка 1. 

Предсидатель Борислав Сакач поинформовал членох Совиту же контактовал терашнїх членох УО Фондациї и шицки маю дзеку буц члени ище єден мандат, а понеже по схадзку нїхто нє послал нїяке друге предкладанє, предклада же би ше истих членох ознова меновало.
Национални совит зоз 9 гласами „за“ и 1 „процив“принєсол шлїдуюцу одлуку:

На основи члена 8 пасус 2 Одлуки о снованю Фондациї „Fundatio Ruthenorum“, Национални совит рускей националней меншини приноши

Ришенє

о менованю членох Управного одбору Фондациї „Fundatio Ruthenorum“
I

За членох Управного одбору Фондациї „Fundatio Ruthenorum“ меную ше:

1) Мирон Сабадош з Дюрдьова

2) Юлиян Ковач зоз Шиду

3) Борислав Сакач з Нового Саду

4) Таня Арва-Планчак з Руского Керестура
5) о. Владислав Рац з Коцура
II
Мандат членох Управного одбору Фондациї „Fundatio Ruthenorum“ тирва штири роки.

III

Тото ришенє ступа на моц на дзень приношеня.

Точка 2.
Предсидатель Националного совиту Борислав Сакач поинформовалчленох же Наташа Макаї-Мудрох дала задзекованє на функцию предсидательки и члена УО Заводу, а предложени лєм єден кандидат, Серґей Тамаш.
Национални совит єдногласно принєсол шлїдуюци одлуки:


На основи члена 11 Одлуки о снованю Завода за културу войводянских Руснацох, члена 16 пасус 1 Закона о националних совитох националних меншинох ((Сл. глашнїк РС( ч. 72/2009, 20/2014 - одлука УС, 55/2014 и 47/2018) и члена 44а пасус 1 Закона о култури ((Сл. глашнїк РС( ч. 72/2009, 13/2016, 30/2016 – випр., 6/2020 и 47/2021), Национални совит рускей националней меншини принєсол

Одлуку


Национални совит рускей националней меншини предклада Покраїнскей влади розришенє предсидателя и члена Управного одбору Завода за културу войводянских Руснацох Наташи Макаї Мудрох зоз Сримскей Каменїци, пре подношенє задзекованя.

***


На основи члена 11 Одлуки о снованю Завода за културу войводянских Руснацох, члена 16 пасус 1 Закона о националних совитох националних меншинох ((Сл. глашнїк РС( ч. 72/2009, 20/2014 - одлука УС, 55/2014 и 47/2018) и члена 41 пасус 3 Закона о култури ((Сл. глашнїк РС( ч. 72/2009, 13/2016, 30/2016 – випр., 6/2020 и 47/2021), Национални совит рускей националней меншини принєсол

Одлуку


Национални совит рускей националней меншини предклада Покраїнскей влади менованє мр Серґея Тамаша з Нового Саду за предсидателя и члена Управного одбору Завода за културу войводянских Руснацох.

Точка 3.
Задзекованє на место члена Надпатраюцого одбору НВУ „Руске слово“ дала и Весна Еделински. За нового члена єст лєм єдно предкладанє и то Любица Малацко.
Национални совит єдногласно принєсол шлїдуюци одлуки:


У складзе зоз членом 8. пасус 2. и пасус 5. Одлуки о снованю Новинско-видавательней установи „Руске слово“ од 02.11.2020. року, Национални совит рускей националней меншини принєсол

Ришенє
о розришеню члена Надпатраюцого одбору Новинско-видавательней установи „Руске слово“
I


Розришує ше длужносци член Надпатраюцого одбору НВУ „Руске слово“:

1. Весна Еделински, з Руского Керестура
II


Тото ришенє ступа на моц на дзень приношеня.


Тото ришенє ше обяви на интернет боку Националного совиту.
***


У складзе зоз членом 8. пасус 2. и пасус 5. Одлуки о снованю Новинско-видавательней установи „Руске слово“ од 02.11.2020. року, Национални совит рускей националней меншини принєсол

Ришенє
о менованю члена Надпатраюцого одбору Новинско-видавательней установи „Руске слово“
I


До Надпатраюцого одбору НВУ „Руске слово“ менує ше:

1. Любица Малацко з Нового Саду 
II


Мандат члена Надпатраюцого одбору  зоз члена 1. того ришеня тирва по конєц мандату Надпатраюцого одбору.

III

Тото ришенє ступа на моц на дзень приношеня.


Тото ришенє ше обяви на интернет боку Националного совиту.
Точка 4.
Зоз Основней школи И.Л.Рибар зоз Нового Саду сцигла молба за даванє думаня о кандидатови за директора тей школи. Понеже ше на розписани конкурс явел лєм єден кандидат, предложене же би ше дало позитивне думанє.
Национални совит зоз 9 гласами „за“ принєсол шлїдуюцу одлуку:

На основи члена 123. пасус 8. Закона о основох системи образованя и воспитаня (“Сл. глашнїк РС” ч. 88/2017, 27/2018 - др. закон, 10/2019 и 27/2018 - др. закон), члена 12. пасус 1. точка 3. Закона о националних совитох националних меншинох (“Сл. глашнїк РС” ч. 72/2009, 20/2014 - одлука УС, 55/2014 и 47/2018), Национални совит Руснацох принєсол
Одлуку
о даваню думаня о кандидату за вибор директора

Основней школи „Иво Лола Рибар“ у Новим Садзе

I
 Кандидат Ґоран Йокич - професор физичного воспитаня зоз Футоґу - сполнює шицки предписани и нєобходни условия за вибор на предложену функцию.
II

Дава ше позитивне думанє за вибор предложеного кандидата зоз члена 1. тей Одлуки на функцию директора Основней школи „Иво Лола Рибар“ у Новим Садзе.

III
Одлуку доручиц Основней школи „Иво Лола Рибар“ у Новим Садзе и обявиц на интернет боку Националного совиту.

Точка 5.
Член пописней комисиї општини Кула Йоаким Рац поинформовал присутних же вибераю инструкторе, а такой потим на шоре приявйованє пописовачох, та ше на нас шицких стої же бизме нашли людзох хтори ше приявя, же би було цо вецей Руснацох медзи нїма.
Предложене же би ше Явну поволанку на руским язику обявело на сайту Националного совиту и послало до наших медийох.

Зденко Лазор винєсол же у општини Шид предложене же би по улїцох дзе жию меншини пописовали пописоваче хтори припаднїки даєдней меншини.

Принєшене заключенє же би ше обиходзело подручни канцелариї, за цо ше приявели Сакач, Ковач, Рац и Папуґова, а Тамашова и лазор ше придружа у своїх штредкох. Тоти особи би ше требали и анґажовац коло вибору инструкторох и пописовачох.
Предложене и же би ше нащивело Владику и зоз нїм бешедовало о тим же би и паноцове поволовали вирних же би ше на Попису вияшнєли як грекокатолїки.
Папуґова гварела же Министерство за людски и меншински права друкує плакати и флаєри и знїма споти и джинґли за електронски медиї на шицких язикох.

Точка 6.
Секретар Таня Арва Планчак поинформовала членох же у наших школох о даскельо роки будзе нєдостаток учителькох, прето же єдно число одходзи до пензиї. Тиж поинформовала о превжатих крочайох з боку Одбора за образованє же би ше тот проблем пробовало превозисц, а то розгварки зоз деканом Педаґоґийного факултету и зоз чолнїками Филозофского факултету у Новим Садзе. Цали тот поступок отворени и надалєй и будзе ше пробовац вєдно зоз другима совитами найсц заєднїцке ришенє.
Точка 7.
У розправи по тей точки, векшина членох Совиту була за тото же кед Стратеґия по тераз нє анализована, нє робиц ю анї тераз, першенствено пре Попис, а док буду обявени резултати, вец годно квалитетно обдумац и написац и нову стратеґию.

Точка 8.
Под точку Рижне предсидатель поинформовал присутних о можлївим проєкту - ИПА дзе партнере Вуковарско-сримска жупания и АПВ под назву „Dunav nas spaja“.
Понеже нїхто вецей нє бул приявени, схадзка закончена на 20,15 годзин.

записнїчар
предсидатель

Таня Арва-Планчак
Борислав Сакач

5

